
Bulteno de la
Londona

Esperanto-Klubo
Majo - junio 2024https://londonaesperantoklubo.com

Kluba programo:
Majo:
3. Ĝemelaj urboj kaj Esperanto

(Debora Rossetti kaj Marc Giraud).

10. Malferma Registaro (Matt Peperell).
Ĉeesta kunveno en Highbury

17. Edmond Privat kaj lia agado por la
sendependiĝo de Pollando (Jerzy Dry ja).

24. La Universala Kongreso en Arusha
(Costa Mashauri).

31. Communicationssprache - Esperante
Komuniklingvo (Martin Ptasinski).

Junio:
1. Kafo, kuko kaj… Esperanto

(Komuna kafumado, en Paddington).

7. Avideco por artefarita intelekto
(Michael Nedzelsky).

14. Ĉeesta renkontiĝo en Highbury.

21. Koloroj de la universo (Loic Rossi).

28. Renkontiĝo kun Duncan Charters,
prezidanto de UEA (Ĉeesta kunveno en
Highbury).

Lokoj, horaroj kaj aliaj informoj:
LEK kutime kunvenas vendredvespere. La duan vendredon
de ĉiu monato la kunvenoj estas surlokaj kaj okazas en nia
renkontiĝejo en Highbury. La renkontiĝoj komenciĝas je la
19.15h (UTC+1). Aliaj surlokaj kunvenoj okazas de tempo al
tempo kaj por scii pli pri tiuj, bv. viziti la paĝon ‘events’ ĉe
nia retejo. La ceteraj vendredaj kunvenoj okazas kutime en
la interreto per la sistemo Zoom, kun komenc-horo je la
19h (UTC+1). Ĉiuj klubanoj kaj vizitantoj, proksimaj kaj
foraj, povas do ankoraŭ havi la eblon partopreni en la kluba
vivo.
Novaj spektuntoj de la interretaj kunvenoj povas peti ligilon
al la proksim-vendreda Zoom-renkontiĝo en tiu ĉi paĝo:
londonaesperantoklubo.com/zoom.html.
Haveblas ankaŭ, ĉe Jutubo, registraĵoj de prezentoj jam
okazintaj. Bonvolu viziti mallonge.net/LEK-jutubo

Letero de la vic-prezidanto
Karaj LEK-anoj,
Mi vin salutas kaj sincere dankas pro la elekto
de mi kiel vicprezidanto de la Londona
Esperanto-Klubo, kaj de la aliaj novaj (kaj
malnovaj) komitatanoj. Via fido kaj subteno
estas signifoplena por ni. Kiel nova londonano
ekde malpli ol unu jaro, mi ĝojas labori kun tia
diligenta kolegaro por daŭrigi la mision de nia
klubo.
Aparte bonvenas nia nova prezidanto Matt
Peperell, sub kies gvidado LEK sendube daŭre
prosperos. Mi volas ankaŭ dankegi Anthony
Bodineau, kiu demisias post du jaroj da dediĉita
servado kiel prezidanto. La engaĝiĝo kaj
laborego de Anthony estis instrumentaj por
formi la nunan staton de LEK elirante la
pandemion, kaj ni estas tre dankemaj pro liaj
kontribuoj. Anthony daŭre servos kiel nia
registristo. Krome dankendas la aliaj elektitaj
komitatanoj pro la alpreno de siaj roloj: Arturo
Prent kiel kasisto, Renato Corsetti kiel
sekretario, kaj Phil Housley, Alexander Hu,
Julian Nagele, Maria Nagele, kaj Marius
Banaitis kiel komitatanoj.
Pluraj el vi antaŭĝuas la venontan Britan
Kongreson en Oksfordo komence de Majo. Kune
kun la Esperanto-grupo de Reading kaj
Oksfordo, LEK okazigos tuj poste neformalan
promenadon tra tiu bela universitata urbo,
lundon la 6-an de Majo. Ĝi promesas viglan
etoson kaj multajn ŝancojn por lingvo, kulturo
kaj amikeco.
Por tiuj, kiuj ne povos ĉeesti, ne timu – daŭros
niaj kutimaj ĉiumonataj aranĝoj en Highbury je
la dua vendredo de ĉiu monato, same kiel niaj
interretaj renkontiĝoj per Zoom je la ceteraj
vendredoj, komune kun la antverpena E-klubo
La Verda Stelo. Ĉi tiu hibrida sistemo permesas
al ni ĉiuj resti konektitaj kaj engaĝitaj.
Niaj interretaj E-kursoj progresas tre bone kaj
altiras intereson kaj de komencantoj kaj de
progresantoj; se vi ne jam aliĝis, neniam estas
tro malfrue por aliĝi al la sekva rondo.
Ni instigas ĉiujn LEK-anojn aktive partopreni en
la agadoj de nia klubo – la prosperado de LEK
dependas de via aktiveco. Se vi havas ideojn aŭ
sugestojn pri eblaj estontaj aranĝoj aŭ projektoj
pri Esperanto en Londono, bonvole ne hezitu
kontakti nin!
Ĝis baldaŭ, Gabriel



Unua Universala Kongreso en Afriko
La 109-a Universala Kongreso de Esperanto en
2024 okazos unuafoje en Afriko, en la urbo Aruŝo
en Tanzanio. La datoj de la kongreso estos: 3 — 10
de aŭgusto 2024.
Je la dato de la 23-a de aprilo, pli ol 441 homoj el
55 landoj jam aliĝis. Ankaǔ vi povas partopreni,
viziti belan urbon kaj landon, denove ĝui la etoson
de Esperantujo kaj la gastigemon de la lokanoj. La
duan bultenon, kun multe da informoj pri la
kongreso, ekskursoj kaj
praktikaĵoj, UEA jam
publikigis.
Vidu uk.esperanto.net/
2024/duabulteno.
Por aliĝi al la kongreso, bonvolu
viziti la retejon de Universal
Esperanto-asocio, ĉe
uk.esperanto.net/2024/

Ĉeestaj renkontiĝoj
Jen pli da detaloj pri la venontaj ĉeestaj
renkontiĝoj.
La 10-an de majo Matt Pepperell prezentos
‘Malferma Registaro”. En 2011 novan politikon
enkondukis la brita registaro kun tiu nomo. Ĝi
signifas ke procezoj, sukcesoj (kaj malsukcesoj),
decidoj, kontraktitaj kompanioj ktp estu videblaj
al la publiko. Matt laboris en diversaj ministerioj
dum pli ol 7 jaroj kaj montros siajn impreson kaj
spertojn gajnitajn dum tiu tempo.
La 1-an de junio okazos komuna kafumado
kunlabore kun la Esperanto-grupo de Reading kaj
Oksfordo. Ĉi-monate ĝi okazos en ĉarma kafejo
apud Paddington, kun komenc-horo je la deka
matene. Por pli da informoj, vizitu https://
eventaservo.org/e/8893a0 aŭ sendu mesaĝon al
Rico (rico@esperanto.org).
Jen ankaŭ atentigo, ke la unua el du juniaj ĉeestaj
kunvenoj en Highbury okazos la 14-an de junio.
La 28-an de junio Duncan Charters, prezidanto
de UEA, estos en Londono kaj vizitos la londonan
klubon. Li estos intervjuita de Gabriel Beecham,
vicprezidanto de LEK.

LEK en la interreto
Retejo: londonaesperantoklubo.com/

Estontaj eventoj (reteje):
londonaesperantoklubo.com/eventoj.html

Eventa Servo: eventaservo.org/o/LEK

Fejsbuko: www.facebook.com/groups/
londonaesperantoklubo

Telegramo: https://t.me/
+jgGKYWSkGOhlODE0

Nia renkontiĝejo
La surlokaj kunvenoj de LEK okazas unu fojon
monate, kutime la 2-an vendredon de ĉiu monato.
La venonta kunveno okazos la 10-an de majo.
La kunvenejo troviĝas ĉe:

Highbury View
89 Ronalds Road
London
N5 1XQ

Mapo: http://goo.gl/maps/jNtGf5AcG68ogPrq6

Por ĝisdatigitaj informoj pri kiel atingi Highbury
View, oni povas ankaŭ konsulti la retejon de TFL
ĉe https://tfl.gov.uk/plan-a-journey

La ejo estas facile atingebla de la metrostacio
Highbury & Islington. Temas pri pli-malpli
10minuta piedirado.

Atentu, ke por eniri la ejon, oni bezonas
enirkodon. Se vi ne konas ĝin kaj intencas ĉeesti,
bv. kontakti la sekretarion per retmesaĝo al
renato.corsetti@gmx.com por havi la kodon.

Londona Esperanto-klubo
Funkciuloj
Honora Prezidanto: Prof. John Wells;
Honoraj Vicprezidantoj: Heleno Fantom, Joyce
Bunting.
Matt Peperell (prezidanto); Gabriel Beecham
(vicprezidanto); Arturo Prent (kasisto); Renato
Corsetti (sekretario), Anthony Bodineau
(komitatano kaj registristo); Phil Housley,
Alexander Hu, Julian Nagele, Maria Schett,
Marĳus Banaitis (komitatanoj).
Maurizio Giacometto (kompilisto de la Bulteno).


